
	Llenwch y ffurflen hon o safbwynt y bobl rydych chi'n gweithio gyda nhw a defnyddiwch eu geiriau nhw lle bo hynny’n bosibl ac yn berthnasol.

	Cefndir


	Derbyniwyd atgyfeiriad gan Heddlu Gogledd Cymru - Ymosododd tad ar ei blentyn. Mae gan y tad hanes o ddefnyddio cosb gorfforol sy'n dyddio'n ôl 5 mlynedd gyda 3 digwyddiad o gosbi corfforol.

	Pa gamau gafodd eu nodi fel rhan o'r cynllunio gan gynnwys beth oedd yn bwysig i'r teulu:
	· Doedd y tad ddim yn ymwybodol o'r gyfraith ynglŷn â diddymu cosb gorfforol yng Nghymru. Mae’r tad yn rhiant hŷn sydd â phroblemau meddygol, nid oedd y plentyn yn ymwybodol o'r rhain. 
· Tad yw prif ofalwr y plentyn. Mae’r fam yn gweithio shifftiau gyda'r nos.
· Mae gan y tad 2 o blant hŷn ac esboniodd fod ei wraig flaenorol wedi magu'r plant hŷn tra roedd yn gweithio. Esboniodd y tad ei fod yn magu ei blentyn ieuengaf yn y ffordd y cafodd ef ei fagu.
· Daw’r fam o Wlad Thai a gall siarad ychydig o Saesneg. 
· Mynegodd y tad ei gariad at ei blentyn a sut yr oedd eisiau'r gorau i’r plentyn. Doedd e ddim eisiau niweidio'r plentyn ond teimlai nad oedd yn mynd i fod ar gael am byth nac mor hir ag y byddai'n dymuno oherwydd ei fod yn rhiant hŷn. 
· Roedd y tad yn annog annibyniaeth i'w blentyn ac nid oedd yn gallu deall pam nad oedd y plentyn yn gwneud beth yr oedd yn dweud am ei wneud. Esboniodd y tad ei fod yn gallu bod yn benboeth iawn a gwylltio’n gyflym ac roedd hyn yn ei dro yn effeithio ar y berthynas â’r plant a sut maen nhw'n ymateb yn ôl, ac roedd eisiau help gyda hyn.

	Pa ganlyniadau sydd wedi
eu cyflawni gyda'r teulu


	· Mae’r tad bellach yn ymwybodol o'r gyfraith ynghylch cosbau corfforol ac effeithiau niwed corfforol ac emosiynol. 
· Myfyriodd y tad hefyd ar ddigwyddiadau a sefyllfaoedd yn y gorffennol ac roedd yn teimlo y gallai fod wedi ymdrin â sefyllfaoedd anodd yn wahanol ac i ostegu’r sefyllfa yn hytrach na’i gwaethygu.
· Nid yw’r tad yn defnyddio cosb gorfforol fel math o gosb mwyach ac mae ganddo lawer o ddulliau gwahanol i helpu yn ystod sefyllfaoedd anodd. 
· Mae’r tad yn teimlo'n hyderus wrth weithredu arferion, ffiniau, dewisiadau a chanlyniadau a hyrwyddo annibyniaeth iach a disgwyliadau sy'n briodol i oedran. 
· Mae’r teulu yn derbyn cefnogaeth bellach i gefnogi’r tad yn feddygol a chefnogaeth i’r fam a’r plentyn i’w helpu i gefnogi’r tad trwy ei frwydrau a deall Alzheimer's yn well.

	A fu unrhyw heriau penodol i’r teulu eu hwynebu, a sut y cawsant eu goresgyn?		
	· Mae gan y tad Alzheimer's ac roedd yn cael trafferth cadw gwybodaeth. Byddai'n aml yn ailadrodd sgyrsiau neu byddai'n colli trywydd yr hyn yr oeddem yn siarad amdano.
· Er mwyn helpu i oresgyn hyn, fe wnes i ffurfio perthynas gadarnhaol â’r tad, gwrando arno i sicrhau ei fod yn teimlo ei fod yn cael ei glywed, rhoddais gopïau caled o'r hyn roeddem wedi siarad amdano a'i ddadansoddi gymaint â phosibl. 
· Fe wnes i gydymdeimlo hefyd a darparu mwy o amser ac amynedd mewn amgylchedd meithringar. 
· Roeddwn i'n diweddaru'r gweithiwr cymdeithasol a ddyrannwyd yn rheolaidd i sicrhau cysondeb ar draws pob asiantaeth ar gyfer y tad a'r teulu.

	Beth yw sefyllfa'r cyfranogwr nawr?
	
	· Mae perthynas y tad â'i blentyn wedi gwella, mae gan y plentyn fwy o annibyniaeth ac mae'n deall beth sy'n ddisgwyliedig. Mae’r tad yn gallu gweithredu ffiniau a rheolau sy'n briodol i oedran. 
· Mae'r teulu wedi cael cymorth pellach yn seiliedig ar eu hanghenion.

	Unrhyw ddyfyniadau / adborth 

	“cefnogaeth ardderchog, doeddwn i ddim yn teimlo'n fy mod i’n cael fy marnu am unwaith”

